
Ishvaraproktam Shivapanchaksharamantrajapavidhyupadesham

ஈஶ்வரப்ரோக்தம் ஶிவபஞ்சாக்ஷரமந்த்ரஜபவித்⁴யுபதே³ஶம்

(ஶிவரஹஸ்யாந்தர்க³தே ஈஶ்வராக்²யே)

- ஶிவகௌ³ரீஸம்வாதே³ -

ஈஶ்வர: (உவாச)
பஞ்சாக்ஷரம்ரு’ஷிஶ்ச²ந்தோ³ பீ³ஜஶக்தீ ச தை³வதம் ।
ந்யாஸம் ஷட³ங்க³தி³க்³ப³ந்த⁴ம் விநியோக³மஶேஷத:॥ 1॥
ப்ரோக்தவாநஹமார்யாணாம் ஜக³த:ஸ்ரு’ஷ்டிஹேதவே ।
ததஸ்தந்மந்த்ரமாஹாத்ம்யாத்³ரு’ஷயஸ்தபஸேதி⁴தா:॥ 2॥
ஸ்ரு’ஷ்டிம் விதந்வதே ஸம்யக் ஸதே³வாஸுரமாநுஷாம் ।
அஸ்யா: பரமவித்³யாயா ஸ்வரூபமது⁴நோச்யதே ॥ 3॥
ஆதௌ³ நம: ப்ரயோக்தவ்யம் ஶிவாயேதி தத: பரம் ।
ஸைஷா பஞ்சாக்ஷரீ வித்³யா ஸர்வஶ்ருதிஶிரோக³தா ॥ 4॥
ஶப்³த³ஜாதஸ்ய ஸர்வஸ்ய பீ³ஜபூ⁴தா ஸமாஸத: ।
ப்ரத²மம் மந்முகோ²த்³கீ³ர்ணா ஸா மமைவாத்மவாசிகா ॥ 5॥
ததா³ சாமீகரப்ரக்²யா பீநோந்நதபயோத⁴ரா ।
சதுர்பு⁴ஜா த்ரிணயநா பா³லேந்து³க்ரு’தஶேக²ரா ॥ 6॥
பத்³மோத்பலத⁴ரா ஸௌம்ய வரதா³ப⁴யபாணிகா ।
ஸர்வலக்ஷணஸம்பந்நா ஸர்வாப⁴ரணபூ⁴ஷிதா ॥ 7॥
ஸிதபத்³மாஸநாஸீநா நீலகுஞ்சிதமூர்த⁴ஜா ।
அஸ்யாம் பஞ்சவிதா⁴வர்ணா: ப்ரஸ்பு²ரத்³ரஶ்மிமண்ட³லா:॥ 8॥
பீத: க்ரு’ஷ்ணஸ்ததா²தூ⁴ம்ர: ஶ்வேதாபோ⁴ ரக்த ஏவ ச ।
ப்ரு’த²க்ப்ரயோஜ்யா ஏவைதே பி³ந்து³நாத³விபூ⁴ஷிதா:॥ 9॥
அர்த⁴சந்த்³ராக்ரு’திர்பி³ந்து³ர்நாதோ³ தீ³ப்தஶிகா²க்ரு’தி: ।
பீ³ஜம் த்³விதீயம் பீ³ஜேஷு மந்த்ரஸ்யாஸ்ய வராநநே ॥ 10॥

கௌ³தமோऽத்ரிர்வராரோஹே விஶ்வாமித்ரஸ்ததா²ங்கி³ரா: ।
ப⁴ரத்³வாஜஶ்ச வர்ணாநாம் க்ரமஶ: ரு’ஷய:ஸ்ம்ரு’தா:॥ 11॥
கா³யத்ர்யநுஷ்டுப்⁴ த்ரிஷ்டுப்⁴ ச²ந்தா³ம்ஸி ப்³ரு’ஹதீ விராட் ।
இந்த்³ரோ ருத்³ரோ ஹரிர்ப்³ரஹ்மா ஸ்கந்த³ஸ்தேஷாம் ச தே³வதா:॥ 12॥
மம பஞ்சமுகா²ந்யாஹு:ஸ்தா²நம் தேஷாம் வராநநே ।
பூர்வாதி³சோர்த்⁴வபர்யந்தம் நகாராதி³ யதா²க்ரமம் ॥ 13॥
உதா³த்த: ப்ரத²மோ வர்ண: சதுர்த²ஶ்ச த்³விதீயக: ।
பஞ்சம:ஸ்வரிதஶ்சைவ மத்⁴யமோ நிஹத:ஸ்ம்ரு’த:॥ 14॥
மூலவித்³யா ஶிவஸ்யைவ ஸூத்ரம் பஞ்சாக்ஷரம் ததா² ।
நாமாந்யஸ்ய விஜாநீயாத் ஸைவ மே ஹ்ரு’த³யம் மதம் ॥ 15॥
நகார: ஶிர உச்யேத மகாரஸ்து ஶிகோ²ச்யதே ।
ஶிகாரம் கவசம் தத்³வத் வாகாரோ நேத்ரமுச்யதே ॥ 16॥
யகாரோऽஸ்த்ரம் நம:ஸ்வாஹா வஷட்³டு⁴ம் வௌஷடி³த்யபி ।
ப²டி³த்யபி ச வர்ணாநாம் மதங்க³த்வம் யதா² ததா²॥ 17॥
தவாபி மூலமந்த்ரோऽயம் கிஞ்சித்³பே⁴த³ஸமந்வயாத் ।
தத்ராஸ்ய பஞ்சமோ வர்ணோ த்³வாத³ஶஸ்வரபூ⁴ஷித:॥ 18॥
தஸ்மாத³நேந மந்த்ரேண மநோவாக்காயபே⁴த³த: ।
ஆவயோரர்சநம் குர்யாஜ்ஜபஹோமாதி³கம் ததா²॥ 19॥
யதா²ப்ரஜ்ஞம் யதா²ஶ்ரத்³த⁴ம் யதா²காலம் யதா²ஸ்ம்ரு’தி ।
யதா²ஶக்தி யதா²ஸம்பத் யதா²யோக³ம் யதா²ரதி ॥ 20॥
யதா³ கதா³பி வா ப⁴க்த்யா யத்ரகுத்ராபி வா க்ரு’தா ।
யேந கேநாபி வா தே³வி பூஜா முக்திம் நயிஷ்யதி ॥ 21॥
மய்யாஸக்தேந மநஸா யத்க்ரு’தம் மம ஸுந்த³ரி ।
தத்ப்ரியம் ச ஶிவம் சைவ க்ரமேணாப்யக்ரமேண வா ॥ 22॥
ததா²பி மம ப⁴க்தா யே ந ஸந்தி விவஶா: புந: ।
தேஷாமர்தே²ந ஶாஸ்த்ரேஷு மயைவ நியம: க்ரு’த:॥ 23॥
பஞ்சாக்ஷரக்ஷபிதபாபக³ணம் ச க்ரு’த்ஸ்நம் ।

ரக்ஷாபி⁴லிப்தஶிரஸாமபி⁴ரக்ஷகேயம் ॥ 24॥
ரூக்ஷாப⁴வந்த்யகி²லராக்ஷஸயக்ஷஸங்கா: ⁴
ஸந்து⁴க்ஷிதா: பரிப⁴வந்தி ஶிவாக்ஷஜாலை: ।
ப்ராத: ப்ரதோ³ஷே நிஶி வாஸரே வா
த்ர்யக்ஷாநுரக்தஹ்ரு’த³யோ ஜபதி ப்ரமோதா³த் ॥ 25॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவபஞ்சாக்ஷரமந்த்ரஜபப²லம்
ஸம்பூர்ணம் ॥
-॥ஶ்ரீஶிவரஹஸ்யம் । ஈஶ்வராக்²ய: த³ஶமாம்ஶ: । அத்⁴யாய: 38 । 1-25॥

- .. shrIshivarahasyam . IshvarAkhyaH dashamAMshaH . adhyAyaH 38 . 1-25..

Notes:

Śiva ஶிவ describes to Devī தே³வீ; the ŚivaPañcākṣari Vidyā ஶிவபஞ்சாக்ஷரீ
வித்³யா and the procedure for conducting the Japa ஜப of the ŚivaPaṅcākṣaraMantra

ஶிவபஞ்சாக்ஷரமந்த்ர i.e. Namaḥ Śivāya நம: ஶிவாய; anytime like Prataḥ ப்ராத:,
Pradośa ப்ரதோ³ஷ, Nishi நிஶி, Vāsaraḥ வாஸர:.

